
ERINDISBRÉF FYRIR   

Ungmennaráð Borgarbyggðar  

 

1. gr. Stofnun og tilgangur 

Sveitarstjórn Borgarbyggðar telur mikilvægt að íbúar á öllum aldri hafi sem mest áhrif á 

ákvarðanir sem snerta líf þeirra og afkomu. Í því skyni að gefa ungmennum í Borgarbyggð rödd 

er stofnað ungmennaráð á grundvelli æskulýðslaga nr. 70/2007. Hlutverk ungmennaráðs skv. 

11. gr. laganna er að vera sveitarstjórnum til ráðgjafar um málefni ungs fólks í viðkomandi 

sveitarfélagi.  

Ungmennaráð gerir tillögur til sveitarstjórnar um hvert það mál sem ráðið telur tengjast 

hagsmunum og aðstæðum ungs fólks. Ráðið fylgist með því að stofnanir Borgarbyggðar vinni 

með hagsmuni ungs fólks að leiðarljósi. 

Nafn ráðsins er Ungmennaráð Borgarbyggðar, hér eftir nefnt ungmennaráð. Aðsetur þess er 

Ráðhús Borgarbyggðar, Digranesgötu 2, 310 Borgarnes. 

2. gr. Hlutverk  

Helstu markmið og hlutverk ungmennaráðs eru:  

• að koma skoðunum og tillögum ungs fólks til viðeigandi aðila í stjórnkerfi 

Borgarbyggðar,  

• að gæta hagsmuna ungs fólks t.d. með umfjöllun og umsögnum um einstök mál sem 

snerta aldurshópinn sérstaklega,  

• að fulltrúar ráðsins þjálfist í lýðræðislegum vinnubrögðum og læri á ferla innan 

stjórnsýslunnar. 

• að undirbúa árlegt þing ungs fólks í samstarfi við viðeigandi stofnanir og deildastjóra. 

• að vera ráðgefandi um framtíðarsýn í rekstri félagsmiðstöðvarinnar Óðals og 

ungmennahús Mímis.  

• að efla tengsl nemenda grunnskóla sveitarfélagsins og bæjaryfirvalda með því að standa 

fyrir umræðu innan vettvangs nemenda grunnskólans um þau mál er til hagsbóta geta 

verið fyrir ungt fólk,  

• að efla tengsl nemenda Menntaskóla Borgarfjarðar og bæjaryfirvalda með því að standa 

fyrir umræðu innan vettvangs nemenda Menntaskólans um þau mál er til hagsbóta geta 

verið fyrir ungt fólk,  

• að gera tillögur til sveitarstjórnar um stefnumörkun um málefni ungs fólks. 

• sitja námskeið/ráðstefnur/fundi fyrir hönd ungmenna í Borgarbyggð.  

• standa fyrir og skipuleggja sveitastjórnarfund unga fólksins sem haldinn er einu sinni á 

ári.  

• standa fyrir og skipuleggja ungmennaþing sem haldið er árlega.  

• að halda ungmennum sveitarfélagsins upplýstum um málefni er snerta ungt fólkog vera 

í reglulegum samskiptum við ungmenni í sveitafélaginu. 

• fara með kynningu inni í grunnskóla og framhaldsskóla á hverju hausti og halda einn 

opinn fund á önn fyrir ungmenni sveitarfélagsins.  

• standa fyrir viðburðum og búa til dagskrá ásamt forstöðumanni Óðals fyrir 

ungmennahús Mímis. 

Nefndir og ráð á vegum sveitarfélagsins skulu senda ungmennaráði til umsagnar öll málefni er 

snerta ungt fólk sérstaklega og getur boðað fulltrúa ungmennaráðs á fundi til sín.  

3. gr. Skipan í ungmennaráð og þóknun 

Sveitastjórn óskar eftir því að eftirfarandi stofnanir tilnefni fulltrúa í ungmennaráð á annað 

hvort eins eða tveggja ára fresti. Tilnefningin eigi sér stað fyrir 15.september ár hvert. Þeir sem 

eru gjaldgengnir í ungmennaráð verða að eiga lögheimili í Borgarbyggð og vera á aldrinum 14-

22 ára.  

• Tveir fulltrúar og tveir til vara frá Grunnskólanum í Borgarnesi, skipað til eins árs. 

• Einn fulltrúi og einn til vara Grunnskóla Borgarfjarðar, skipað til eins árs.  

• Einn fulltrúi og einn til vara úr Menntaskóla Borgarfjarðar, skipað til tveggja ára.  

• Einn fulltrúi og einn til vara úr atvinnulífinu, skipað til tveggja ára.  

• Einn fulltrúi og einn til vara frá ungmennahúsinu Mímir, kosið til tveggja ára.  

Kjörnir aðalmenn í ungmennaráði fá greiðslur samkvæmt ákvörðunum sveitastjórnar 

Borgarbyggðar fyrir setu sína í ungmennaráði Borgarbyggðar, alls 6 fundi á ári. Ef aðalmaður 

kemst ekki á löglega boðaðan fund ber honum að kalla til varamann sem fær þá greiðslu fyrir 

fundinn í hans stað.  

 

4. gr. Starfshættir 

Ungmennaráð heldur allt að sex fundi á ári. Sveitarstjórn Borgarbyggðar og ungmennaráð skulu 

halda einn sameiginlegan fund ár hvert.  

Formaður ungmennaráðs boðar til funda. Dagskrá fundarins skal undirbúin af ungmennaráði í 

samráði við starfsmann og sveitarstjóra. Ráðsfulltrúum er skylt að sækja alla fundi 

ungmennaráðs, sé fulltrúi forfallaður skal hann tilkynna forföll til formanns og starfsmanns og 

boða varamann sinn á fund.  

Formaður ráðsins stjórnar fundum og sér um að allt fari þar löglega og skipulega fram. Hann 

úrskurðar í ágreiningsmálum, sem upp kunna að koma út af fundarsköpum en skjóta má 

úrskurði hans til úrlausnar nefndarinnar. Fundarmönnum er skylt að lúta valdi formanns að því 

er varðar fundarsköp. 

Fundi ráðið skal rituð fundargerð sem send skal sveitastjórn. Fundargerð skal vera birt 

opinberlega á heimasíðu sveitarfélagsins. 

5. gr. Samskipti og framlag  

Fræðslunefnd Borgarbyggðar er tengiliður ungmennaráðs við sveitarfélagið.  

Forstöðumaður Óðals í samráði við verkefnastjóra tómstundamála er starfsmaður ráðsins. 

Starfsmenn eru með málfrelsi og tillögurétt á fundum og rita þeir einnig fundargerðir ráðsins. 

Ráðið boðar yfir starfsárið sveitastjóra, formann Byggðarráðs og formann fræðslunefndar eftir 

þörfum.  

Ungmennaráð skal eins og kostur er hafa frumkvæði að umfjöllun mála. Ráðið skal skipta með 

sér verkum.  

 

 

Samþykkt í sveitarstjórn Borgarbyggðar xx desember 2023 og tók gildi sama dag. 

